
Annotatsiya. Alisher Navoiy nomidagi O‘zbekiston Milliy kutubxonasi nashriyoti tomonidan F.Nuriddinova 
tuzgan “Ishtirokiyun", "Qizil bayroq", "Turkiston" gazetalarida e’lon qilingan maqolalar izohli bibliografiyasi tahlil 
qilinib, unda Xiva xonligi, XXSR hamda XSSR da 1918-1930-yillarda siyosiy, ijtimoiy-iqtisodiy jarayonlarni yoritib 
beruvchi maqolalar o‘rganilgan.  Mazkur bibliografik asar Xiva xonligiga oid ma’lumotlarni yoritishda uhim 
ahamiyat kasb etadi. Shundan kelib chiqqan holda maqolada  “Ishtirokiyun", "Qizil bayroq", "Turkiston" 
gazetalarida 1919-1924-yillar oralig‘ida Xiva xonligi, XXSR hamda XSSRda sodir bo‘lgan ijtimoiy-siyosiy 
jarayonlarga to‘xtalib o‘tilgan. Maqolada shu haqida batafsil to‘xtalib o‘tiladi.  

Kalit so‘zlar: “Ishtirokiyun", "Qizil bayroq", "Turkiston" gazetalari, 1919-1924-yillar, Xiva xonligi, XXSR, XSSR. 

 
NEWS ABOUT THE KHIVA KHANATE, THE KHNSR AND THE KHSSSR IN THE 
NEWSPAPERS "ISHTIROKIYUN", "KYZIL BAYROK", "TURKESTAN" AND 
THEIR SIGNIFICANCE 
 
Dilafruz Rashidovna Atamuratova 
Doctor of Philosophy (PhD) in Historical Sciences, 
Associate Professor, Associate Professor of the 
Department of History, Urgench State University 
named after Abu Raykhan Beruni 
 
Abstract. The first printing house in Turkey in the 18th century was opened during the reign of Sultan Ahmed III 
on Abstract: The annotated bibliography of articles published in the newspapers "Ishtirokyun", "Kyzyl Bayrok", 
"Turkiston", compiled by F. Nuriddinova by the publishing house of the National Library of Uzbekistan named after 
Alisher Navoi, was analyzed, and articles covering political, socio-economic processes in the Khiva Khanate, the 
USSR and the Ukrainian SSR in 1918-1930 were studied. This bibliographic work is of great importance in covering 
information about the Khiva Khanate. Based on this, the article touches upon the socio-political processes that 
took place in the Khiva Khanate, the USSR and the Ukrainian SSR in the period from 1919 to 1924 in the 
newspapers "Ishtirokyun", "Kyzyl Bayrok", "Turkiston". This will be discussed in detail in the article.  

Key words: newspapers "Ishtirokyun", "Kyzyl Bayrok", "Turkiston", 1919-1924, Khiva Khanate, USSR, USSR. 

DOI: https://doi.org/10.47390/978-9910-09-176-6/rkm-01  

 

Xorazm matbuoti tarixining ahamiyatli tomoni XX asr boshlarida Turkiston, Samarqand, 

Buxoro matbuoti shakllangan ayni damda Xorazmda birorta matbuot nashri ishi mavjud emas 

edi. Holbuki, dastlabki matbuot ishlari uchn asos bo‘lgan litografik bosih usuli aynan Xorazmda 

dastlab o‘z faoliyatini boshlagan. Shuni qayd etish kerakki, 1920-yilga qadar ya’ni Xorazmda 

mailto:atamuratovadilafruz@gmail.com
https://doi.org/10.47390/978-9910-09-176-6/rkm-01

dastlabki matbuot nashri ishi yo‘lga qo‘yilgungacha bo‘lgan davr tarixining ba’zi jihatlari uchun 

milliy matbuotda chop qilingan maqola va xabarlarning o‘rni beqiyos. Bu o‘rinda, mazkur 

masala yuzasidan  Alisher Navoiy nomidagi O‘zbekiston Milliy kutubxonasi nashriyoti 

tomonidan F.Nuriddinova tuzgan “Ishtirokiyun", "Qizil bayroq", "Turkiston" gazetalarida e’lon 

qilingan maqolalar izohli bibliografiyasining o‘rni katta nazarimizda. Unda Xiva xonligi, XXSR 

hamda XSSR da 1918-1930-yillarda siyosiy, ijtimoiy-iqtisodiy jarayonlarni yoritib beruvchi 

maqolalar bibliografiyasi keltirilgan.  Mazkur asarda   “Ishtirokiyun", "Qizil bayroq", 

"Turkiston" gazetalarida 1919-1924-yillar oralig‘ida sodir bo‘lgan ijtimoiy-siyosiy jarayonlar 

yoritib beriladi. Mazkur bibliografik asar Xiva xonligiga oid ma’lumotlarni yoritishda uhim 

ahamiyat kasb etdi. Maqolada shu haqida batafsil to‘xtalib o‘tiladi.  

“Ishtirokiyun”da Abu Turg‘udning 1919-yil 12-iyuldagi sonida “Xiva masalasi”, 19-, 26-

iyul sonida “Xiva xonligi”, 1919-yil 10-iyun sonida Polvonniyoz Hoji Yusupov “Vaqtsiz zoe” 

maqolasida Yosh xivaliklardan Otaxon Afandi Ramazon oyining 3-kunida Eski Toshkentda vafot 

etgani haqida xabar beradi. 1920-yil 11-fevraldagi sonda Abu Turg‘udning “Xiva inqilobi”, 3 

martdagi sonida Abu Turg‘ud “Xiva inqilobi va Sho‘rolar Rusiyasi” haqida xabar beradi. Mazkur 

gazetada “Turk Rusto” xabarlari ostida Xiva hukumatining xitobnomasi ham e’lon qilinadi 

(1920-yil 17-fevral soni). Xorazm jumhuriyati a’zolaridan Nazir Sholikorovning Toshkentga 

tashrifi haqida “Xiva vakillari” xabarida ma’lumotlar keltiriladi. “Ishtirokiyun” gazetasida 1920-

yil 7-avgustida “Xivada teskarichilar harakati” maqolasi nashr qilinadi. 

 “Qizil bayroq” gazetasida 1918 – 1920-yillarda sodir bo‘lgan jarayonlar haqida 1921-

yilning 2-apreldagi sonida “Xivada muhim voqealar” nomli xabarda yoritiladi. 1921-yil 4-

yundagi sonida Xorazm qurultoyida milliyat masalasi ko‘rilganligi haqida xabar beriladi. 1921-

yilning 16-iyun sonida esa “Butun Xorazm halqlarining ikkinchi qurultoyi” haqida xabar 

beriladi. Ushbu gazetaning 1922-yil 8-sentyabridagi sonida “Junaidxonning o‘g‘li 

o‘ldirilgan”liga haqida, ya’ni qizil askarlar bilan jangda Junaidxonning o‘g‘li o‘ldirilganligi 

to‘g‘risida xabar e’lon qilingan.  “Xiva jumhuriyatida” xabarida Sobiq xon bog‘iga  “Lenin” nomi, 

qizil askarlar o‘rnashgan ko‘chaga “Troskiy” nomi qo‘yilgani haqida xabar berilgan (1922-yil 

15-may sonida). Gazetaning 1922-yil 3-iyun sonida Anvar poshoning Sharqiy Buxoroga kelishi 

munosabati bilan “Turkiston, Buxoro, Xorazm mamlakatlarining ahli Islom fuqarllariga!” nomli 

maqolasi nashr qilinadi.  

O‘rta Osiyoda milliy-hududiy chegaralanish o‘tkazilishi munosabati bilan bir qator 

maqolalar va xabarlar Turkiston gazetasi tomonidan nashr qilinadi. Jumladan, “Xiva milliy 

jumhuriyatlarga bo‘linishni ma’qul topdi” nomli Ahmadjon Yoqubning 1924-yil 3-oktabrdagi, 

yoki Z.Bashirning “O‘rta Osiyoning milliy jumhuriyatlarga bo‘linishi to‘g‘risida musohabalar”  

Xorazm jumhuriyati markaz ijroqo‘mining raisi Sulton qori Jumaniyozov haqida maqolasi 

mazkur gazetaning 1924-yil 18-avgustdagi sonida chop qilindi. Mazkur masala 1924-yilning 

28-, 29-iyul kunlari O.Karklinning “O‘rta Osiyo jumhuriyatlari (Turkiston, Buxoro, Xorazm)ni 

milliy-jug‘rofiy jihatlardan chegaralash masalasi to‘g‘risida ma’ruzachilar uchun asoslar” 

maqolasi chop qilindi. 

“Turkiston” gazetasida o‘lka hayoti haqida kengroq ma’lumotlar beriluvchi bir qator 

musohaba shaklidagi xabarlar chop etilganligi guvoh bo‘ldik, jumladan, 1923-yil 9-mart sonida 

“Xorazmda siyosiy va iqtisodiy ahvol” maqolasida Xorazm iqtisodiy hay’ati va nozirlar 

sho‘rosining raisi o‘rtoq Otajonov bilan, A.Bobojonovning 1924-yil 4-noyabrdagi “Xorazmning 

https://www.natlib.uz/search/detail/CATTOT000003590332?mainLink=/search/tot&briefLink=/search/tot/result?folder_id=null_A_lmtsn=_A_q=%D0%BC%D0%B8%D0%BB%D0%BB%D0%B8%D0%B9+%D0%BC%D0%B0%D1%82%D0%B1%D1%83%D0%BE%D1%82+%D1%84%D0%B8%D2%B3%D1%80%D0%B8%D1%81%D1%82%D0%B8_A_lmt0=_A_lmtst=_A_st=KWRD_A_si=TOTAL
https://www.natlib.uz/search/detail/CATTOT000003590332?mainLink=/search/tot&briefLink=/search/tot/result?folder_id=null_A_lmtsn=_A_q=%D0%BC%D0%B8%D0%BB%D0%BB%D0%B8%D0%B9+%D0%BC%D0%B0%D1%82%D0%B1%D1%83%D0%BE%D1%82+%D1%84%D0%B8%D2%B3%D1%80%D0%B8%D1%81%D1%82%D0%B8_A_lmt0=_A_lmtst=_A_st=KWRD_A_si=TOTAL
https://www.natlib.uz/search/detail/CATTOT000003590332?mainLink=/search/tot&briefLink=/search/tot/result?folder_id=null_A_lmtsn=_A_q=%D0%BC%D0%B8%D0%BB%D0%BB%D0%B8%D0%B9+%D0%BC%D0%B0%D1%82%D0%B1%D1%83%D0%BE%D1%82+%D1%84%D0%B8%D2%B3%D1%80%D0%B8%D1%81%D1%82%D0%B8_A_lmt0=_A_lmtst=_A_st=KWRD_A_si=TOTAL
https://www.natlib.uz/search/detail/CATTOT000003590332?mainLink=/search/tot&briefLink=/search/tot/result?folder_id=null_A_lmtsn=_A_q=%D0%BC%D0%B8%D0%BB%D0%BB%D0%B8%D0%B9+%D0%BC%D0%B0%D1%82%D0%B1%D1%83%D0%BE%D1%82+%D1%84%D0%B8%D2%B3%D1%80%D0%B8%D1%81%D1%82%D0%B8_A_lmt0=_A_lmtst=_A_st=KWRD_A_si=TOTAL

umumiy ahvoli” maqolasida Xorazm Markaziy firqa qo‘mitasining mas’ul kotibi 

Shoabdurasulov bilan, 1924-yil 31-avgustdagi sonida esa Nurmatning “Xorazmda yoshlar 

harakati” maqolasida Xorazm Maorif noziri Rizaev bilan musohabalar e’lon qilingan. 1924-yil 

1-sentyabr sonida “Xorazmda maorif ishlari” haqida xabar berilib bu xabardayam Xorazm 

jumhuriyatining Maorif noziri o‘rtoq Rizayev bilan musohabasi yoritiladi. Maorifga doir 

maqolalar mazkur gazeta ancha keng yoritili, unda Tuhfatov Haybatning “Xorazmda maorif 

ishlari” (1924-yil 16-iyun), Toshkentda tahsil olayotgan xorazmlik yoshlar haqida “Xorazm 

o‘qiguvchilaridan biri” (1924-yil 14-fevral) maqolalari yoritiladi. “Turkiston” gazetasida 1924-

yilning 11-sentyabrdagi sonida A.Yoqubning “Xorazm uchun ulug’ qayg’u: Bosmachilarning 

yovvoyiligi” xabarida Xorazmdan chetga o‘qishga ketayotgan 22 ta Komsomol a’zosi 

Amudaryoda “bosmachilar” tomonidan o‘ldirilganligi va Xorazmda shu munosabat bilan 3 kun 

motam tutishga qaror qilinganligi haqida gapiriladi. A.Yoqubning gazetada 1924-yil 31-oktyabr 

sonida “Xorazmda inqilobqo‘m o‘rniga ijroqo‘m”, 1-dekabrda “Xorazm jumhuriyatining 

tarqalishi: Xorazm inqilob qo‘mitasining majlisi” kabi maqolalari nashr qilingan. 1924-yil 21-

noyabr sonida muallifning “Matbuot ishlari” maqolasi nashr qilinib, unda Xorazm jumhuriyati 

misolida matbout tizimi yoritilgan. A.Yoqubning Xorazmda xalqni qoniqtiradigan birorta ham 

kutubxona yo‘q ekanligi to‘g’risida 1924-yilning 18-sentyabrida “Kutubxona va qiroatxona 

ishlari” nomli maqolasi nashr qilinadi. 1924-yil 16-sentyabr sonida Muxbirning Xorazm 

yoshlari birligi tomonidan “Xorazm yoshlari” nomi jurnal chiqarish yuzasidan amalga 

oshirilayotgan ishlar haqida “Yangi jurnal” maqolasi e’lon qilinadi. Mazkur jaridaning 1924-yil 

16-noyabrdagi sonida Xivada nashri amalga oshirilgan Xorazm tarixidagi ilk davriy nashr 

hisoblanuvchi “Inqilob quyoshi” haqida “Inqilob quyoshi”ga tahrir hay’ati” haqida xabar 

beriladi. Bundan tashqari Xoliqovning 1924-yil 12-noyabr sonida“Xorazmda taftish nazorati” 

haqida, 26-may sonida esa “Xorazmda suv kamchiligi” haqida xabar beriladi. Din masalasi 

haqida ham xabarlar chop qilinib turilgan, jumladan Zahriddin A’lamning “Turkiston, Buxoro 

va Xorazm musulmonlariga xitobnoma”si nashr qilinib, unda islom xalifalik to‘grisida 

ma’lumotlar berildi (1924-yil 9-oktyabr). Gazetaning 1924-yil 23-aprel sonida Amudaryo 

muzofoti va Xorazmda boshlangan toun kasalligi haqida Sovnarkom raisi Islomov bilan 

musohaba “Toun – o‘lat” maqolasida xabar beriladi. 

